
shrIhanumataH laghupUjAkramaH

ஶ்ரீஹநுமத: லகு⁴பூஜாக்ரம:

1. த்⁴யாநம் ॥
அதுலிதப³லதா⁴ம ஸ்வர்ணஶைலாப⁴தே³ஹம்
த³நுஜவநக்ரு’ஶாநும் ஜ்ஞாநிநாமக்³ரக³ண்யம் ।
ஸகலகு³ணநிதா⁴நம் வாநராணாமதீ⁴ஶம்
ரகு⁴பதிப்ரியப⁴க்தம் வாதஜாதம் நமாமி ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: - த்⁴யாயாமி ॥
ஆக³ச்ச²ஹநுமத்³தே³வ த்வம் ஸுவர்சலயா ஸஹ ।
பூஜாஸமாப்திபர்யந்தம் ப⁴வ ஸந்நிஹிதோ முதா³ ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: -ஆவாஹயாமி ।
பீ⁴மாக்³ரஜ மஹாப்ராஜ்ஞ த்வம் மமாபி⁴முகோ² ப⁴வ ।
ஶ்ரீராமஸேவக ஶ்ரீமந் ப்ரஸீத³ ஜக³தாம் பதே ॥
ஹே ஸ்வாமிந்,ஸ்தி²ரோ ப⁴வ, வரதோ³ ப⁴வ,ஸுமுகோ² ப⁴வ,ஸுப்ரஸந்நோ ப⁴வ ।
ஸ்தி²ராஸநம் குரு ।
தே³வ தே³வ ஜக³ந்நாத² கேஸரீப்ரியநந்த³ந ।
ரத்நஸிம்ஹாஸநம் துப்⁴யம் த³தா³மி ஹநுமத்ப்ரபோ⁴ ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
நவரத்நக²சிதஸ்வர்ணஸிம்ஹாஸநம் ஸமர்பயாமி ॥
யோகி³த்⁴யேயாங்க்⁴ரிபத்³மாய ஜக³தாம் பதயே நம: ।
பாத்³யம் மயார்பிதம் தே³வ க்³ரு’ஹாண புருஷோத்தம ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
பாத³யோ: பாத்³யம் ஸமர்பயாமி ॥
லக்ஷ்மணப்ராணஸம்ரக்ஷ ஸீதாஶோகவிநாஶந ।
க்³ரு’ஹாணார்க்⁴யம் மயா த³த்தம் அஞ்ஜநாப்ரியநந்த³ந ।

ஶ்ரீஹநுமத: லகு⁴பூஜாக்ரம:

ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
ஹஸ்தயோ:அர்க்⁴யம் ஸமர்பயாமி ॥
வாலாக்³ரஸேதுப³ந்தா⁴ய ஶதாநநவதா⁴ய ச ।
துப்⁴யமாசமநம் த³த்தம் ப்ரதிக்³ரு’ஹ்ணீஷ்வ மாருதே ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
முகே²ஆசமநீயம் ஸமர்பயாமி ॥
அர்ஜுநத்⁴வஜஸம்வாஸ த³ஶாநநமதா³பஹ ।
மது⁴பர்கம் ப்ரதா³ஸ்யாமி ஹநுமந் ப்ரதிக்³ரு’ஹ்யதாம் ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
மது⁴பர்கம் ஸமர்பயாபி ॥
க³ங்கா³தி³ஸர்வதீர்தே²ப்⁴ய:ஸமாநீதைர்நவோத³கை: ।
ப⁴வந்தம் ஸ்நபயிஷ்யாமி கபிநாயக க்³ரு’ஹ்யதாம் ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
ஶுத்³தோ⁴த³கஸ்நாநம் ஸமர்பயாமி ॥
பீதாம்ப³ரமித³ம் துப்⁴யம் தப்தஹாடகஸந்நிப⁴ம் ।
தா³ஸ்யாமி வாநரஶ்ரேஷ்ட²ஸங்க்³ரு’ஹாண நமோऽஸ்து தே ॥
உத்தரீயம் து தா³ஸ்யமி ஸம்ஸாரோத்தாரகாரண ।
க்³ரு’ஹாண ச மயா ப்ரீத்யா த³த்தம் த⁴த்ஸ்வ யதா²விதி⁴ ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
வஸ்த்ரம் ஸமர்பயாமி ।
பூ⁴ஷணாநி மஹார்ஹாணி கிரீடப்ரமுகா²ந்யஹம் ।
துப்⁴யம் தா³ஸ்யாமி ஸர்வேஶ க்³ரு’ஹாண கபிநாயக ।
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
ஆப⁴ரணாநி ஸமர்பயாமி ॥
கஸ்தூரீகுங்குமாமிஶ்ரம் கர்பூராக³ருவாஸிதம் ।
ஶ்ரீசந்த³நம் து தா³ஸ்யாமி க்³ரு’ஹ்யதாம் ஹநுமத்ப்ரபோ⁴ ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
க³ந்தா⁴ந்தா⁴ரயாமி ॥

ஶ்ரீஹநுமத: லகு⁴பூஜாக்ரம:

ஸுக³ந்தீ⁴நி ஸுரூபாணி வந்யாநி விவிதா⁴நி ச ।
சம்பகாதீ³நி புஷ்பாணி கமலாந்யுத்பலாநி ச ॥
துளஸீத³லபி³ல்வாநி மநஸா கல்பிதாநி ச ।
க்³ரு’ஹாண ஹநுமத்³தே³வ ப்ரணதோऽஸ்மி பதா³ம்பு³ஜே ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
புஷ்பாணி ஸமர்பயாமி ॥
ஶாலீயாநக்ஷதாந் ரம்யாந் பத்³மராக³ஸமப்ரபா⁴ந் ।
அக²ண்டா³ந் க²ண்டி³தத்⁴வாந்த ஸ்வீகுருஷ்வ த³யாநிதே⁴ ॥
ஶ்ரீஸீதாஸமேதஶ்ரீராமபாத³ஸேவாது⁴ரந்த⁴ராய ஹநுமதே நம: ।
அக்ஷதாந்ஸமர்பயாமி ॥
அத²அங்க³பூஜா ॥
மாருதயே நம: । பாதௌ³ பூஜயாமி ।
ஸுக்³ரீவஸகா²ய நம: । கு³ல்பௌ² பூஜயாமி ।
அங்க³த³மித்ராய நம: । ஜங்கே⁴ பூஜயாமி ।
ராமதா³ஸாய நம: । ஊரூ பூஜயாமி ।
அக்ஷக்⁴நாய நம: । கடிம் பூஜயாமி ।
லங்காத³ஹநாய நம: । வாலம் பூஜயாமி ।
ஸஞ்ஜீவநநகா³ஹர்த்ரே நம: । ஸ்கந்தௌ⁴ பூஜயாமி ।
ஸௌமித்ரிப்ராணதா³த்ரே நம: । வக்ஷ:ஸ்த²லம் பூஜயாமி ।
குண்டி²தத³ஶகண்டா²ய நம: । கண்ட²ம் பூஜயாமி ।
ராமாபி⁴ஷேககாரிணே நம: । ஹஸ்தௌ பூஜயாமி ।
மந்த்ரரசிதராமாயணாய நம: । வக்த்ரம் பூஜயாமி ।
ப்ரஸந்நவத³நாய நம: । வத³நம் பூஜயாமி ।
பிங்க³லநேத்ராய நம: । நேத்ரே பூஜயாமி ।
ஶ்ருதிபராயணாய நம: । ஶ்ரோத்ரே பூஜயாமி ।
ஊர்த்⁴வபுண்ட்³ரதா⁴ரிணே நம: । லலாடம் பூஜயாமி ।
மணிகண்ட²மாலிகாய நம: । ஶிர: பூஜயாமி ।
ஸர்வாபீ⁴ஷ்டப்ரதா³ய நம: । ஸர்வாண்யங்க³நி பூஜயாமி ।
அத²அஷ்டோத்தரஶதநாமபூஜா ॥

ஶ்ரீஹநுமத: லகு⁴பூஜாக்ரம:

ௐ ஆஞ்ஜநேயாய நம: । மஹாவீராய நம: । தத்த்வஜ்ஞாநப்ரதா³ய நம: ।
ஸீதாதே³வீமுத்³ராப்ரதா³யகாய நம: । ஸர்வக்³ரஹவிநாஶிநே நம: ।
பீ⁴மஸேநஸஹாயக்ரு’தே நம: । பரவித்³யாபரீஹாராய நம: ।
பரஶௌர்யவிநாஶகாய நம: । பரயந்த்ரநிராகர்த்ரே நம: ।
பரமந்த்ரப்ரபே⁴த³காய நம: । ஸர்வது:³க²ஹராய நம: ।
ஸர்வலோகசாரிணே நம: । மநோஜவாய நம: ।
பாரிஜாதத்³ருமமூலஸ்தா²ய நம: । அஶோகவநிகாச்சே²த்ரே நம: ।
ஸர்வமாயாவிப⁴ஞ்ஜகாய நம: । ஸர்வப³ந்த⁴விமோக்த்ரே நம: ।
ரக்ஷோவித்⁴வம்ஸகாரகாய நம: । ஸர்வயந்த்ராத்மகாய நம: ।
கபீஶ்வராய நம: । 20

ௐ மஹாகாயாய நம: । ஸர்வரோக³ஹராய நம: ।
ஸர்வவித்³யாஸம்பத்ப்ரதா³யகாய நம: । கபிஸேநாநாயகாய நம: ।
ப⁴விஷ்யச்சதுராநநாய நம: । குமாரப்³ரஹ்மசாரிணே நம: ।
ரத்நகுண்ட³லதீ³ப்திமதே நம: । ஸஞ்சலத்³வாலஸந்நத்³த⁴லம்ப³மாநாய நம: ।
ஹநுமதே நம: । மாருதாத்மஜாய நம: ।
மஹாப³லபராக்ரமாய நம: । காராக்³ரு’ஹவிமோக்த்ரே நம: ।
ஶ‍்ரு’ங்க²லாப³ந்த⁴மோசகாய நம: । ஸாக³ரோத்தாரகாய நம: ।
ப்ராஜ்ஞாய நம: । ராமதூ³தாய நம: ।
ப்ரதாபவதே நம: । வாநராய நம: ।
லங்கிணீப⁴ஞ்ஜகாய நம: । ஶ்ரீமதே நம: । 40

ௐ ஸர்வமந்த்ரஸ்வரூபிணே நம: । ஸர்வதந்த்ரஸ்வரூபிணே நம: ।
க³ந்த⁴மாத³நஶைலஸ்தா²ய நம: । லங்காபுரவிதா³ஹகாய நம: ।
ஸுக்³ரீவஸசிவாய நம: । தீ⁴ராய நம: ।
ஶூராய நம: । தை³த்யகுலாந்தகாய நம: ।
ஸுரார்சிதாய நம: । மஹாதேஜஸே நம: ।
ப்ரப⁴வே நம: । ப³லஸித்³தி⁴கராய நம: ।
கேஸரீஸுதாய நம: । ஶிகோ²ஜ்ஜ்வலாய நம: ।
ஸீதாஶோகநிவாரகாய நம: । அஞ்ஜநாக³ர்ப⁴ஸம்ம்பூ⁴தாய நம: ।
க³ந்த⁴ர்வவித்³யாதத்த்வஜ்ஞாய நம: । லக்ஷ்மணப்ராணதா³த்ரே நம: ।
வஜ்ரகாயாய நம: । மஹாத்³யுதயே நம: । 60

ௐ சிரஜீவிநே நம: । ராமப⁴க்தாய நம: ।
தை³த்யகார்யவிகா⁴தகாய நம: । அக்ஷஹந்த்ரே நம: ।

ஶ்ரீஹநுமத: லகு⁴பூஜாக்ரம:

காஞ்சநாபா⁴ய நம: । பஞ்சவக்த்ராய நம: ।
மஹாதபஸே நம: । விஜிதேந்த்³ரியாய நம: ।
ஸிம்ஹிகாப்ராணப⁴ஞ்ஜநாய நம: । மஹாராவணமர்த³நாய நம: ।
ஸ்ப²டிகாபா⁴ய நம: । வாக³தீ⁴ஶாய நம: ।
நவவ்யாகரணபண்டி³தாய நம: । சதுர்பா³ஹவே நம: ।
தீ³நப³ந்த⁴வே நம: । மஹாத்மநே நம: ।
ப⁴க்தவத்ஸலாய நம: । ராமசூடா³மணிப்ரதா³ய நம: ।
காமரூபிணே நம: । பிங்க³லாக்ஷாய நம: । 80

ௐ வார்தி⁴மைநாகபூஜிதாய நம: । கப³லீக்ரு’தமார்தண்ட³மண்ட³லாய நம: ।
பா³லார்கஸத்³ரு’ஶாநநாய நம: । விபீ⁴ஷணப்ரியகராய நம: ।
த³ஶக்³ரீவகுலாந்தகாய நம: । தா³ந்தாய நம: ।
ஶாந்தாய நம: । ப்ரஸந்நாத்மநே நம: ।
ஶதகண்ட²மதா³பஹர்த்ரே நம: । யோகி³நே நம: ।
ராமகதா²லோலாய நம: । ஸீதாந்வேஷணபண்டி³தாய நம: ।
வஜ்ரத³ம்ஷ்ட்ராய நம: । வஜ்ரநகா²ய நம: ।
ருத்³ரவீர்யஸமுத்³ப⁴வாய நம: । ஸஞ்ஜீவநநகா³ஹர்த்ரே நம: ।
ஶுசயே நம: । வாக்³மிநே நம: ।
த்³ரு’ட⁴வ்ரதாய நம: । காலநேமிப்ரமத²நாய நம: । 100

ௐ ஹரிமர்கடமர்கடாய நம: ।
இந்த்³ரஜித்ப்ரஹிதாமோக⁴ப்³ரஹ்மாஸ்த்ரவிநிவாரகாய நம: ।
பார்த²த்⁴வஜாக்³ரஸம்வாஸிநே நம: । ஶரபஞ்ஜரபே⁴த³காய நம: ।
லோகபூஜ்யாய நம: । ஜாம்ப³வத்ப்ரீதிவர்த⁴நாய நம: । மாருதயே நம: ।
தூ⁴பமாக்⁴ராபயாமி । தீ³பம் த³ர்ஶயாமி । தூ⁴பதீ³பாநந்தரம் ஆசமநீயம்
ஸமர்பயாமி । நைவேத்³யம் ஸமர்பயாமி । மத்⁴யே மத்⁴யே பாநீயம் ஸமர்பயாமி ।
உத்தராபோऽஶநம் ஸமர்பயாமி ।ஹஸ்தௌ ப்ரக்ஷாலயாமி । பாதௌ³ ப்ரக்ஷாலயாமி
।
ஶுத்³தா⁴சமநீயம் ஸமர்பயாமி । நீராஜநம் ஸமர்பயாமி । நீராஜநாநந்தரம்
ஆசமநீயம் ஸமர்பயாமி । ஸுவர்ணதி³வ்யமந்த்ரபுஷ்பம் ஸமர்பயாமி ।
ப்ரத³க்ஷிணநமஸ்காராந் ஸமர்பயாமி । ஶ்ரீஹநுமத³ர்பணமஸ்து ।

